
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১৮

ধম্মপদ।



হস্ত, পদ, বাক্য যা’র হয় সুসংযত

সংযমীর শ্রেষ্ঠ বলি সে জন বিদিত;

আধ্যাত্মিক ভাবে রত হ’য়ে অনুক্ষণ

সমাধি-সম্পন্ন যদি হ’ন সেই জন,

সঙ্গশূন্য হৃষ্টচিত্ত সেই নরবর

ভিক্ষু নামে সুবিদিত হন ধরা’পর॥৩॥

যে ভিক্ষুর হইয়াছে মুখ সুসংযত

প্রজ্ঞাযুক্ত কথা যিনি বলেন সতত,

ঔদ্ধত্য নাহিক যা’র, সমর্থ যেজন—

অর্থ ও ধর্ম্মের তত্ত্ব করিতে বর্ণন,

মধুর তাহার বাক্য জানিবে নিশ্চিত

ভিক্ষুশ্রেষ্ঠ বলি তিনি হন অভিহিত॥৪॥

যিনি ধর্ম্মরত, যা’র ধর্ম্মে অবস্থান

ধর্ম্মই যাহার চিন্তা, ধর্ম্ম যা’র ধ্যান,

সদ্ধর্ম্ম হইতে সেই ভিক্ষু সুপণ্ডিত

বিন্দুমাত্র নাহি হন কভু বিচলিত॥৫॥

		 এই পাতা শেষ সম্পাদিত হয়েছে ১৬:৪২টার সময়, ২৯ জুন ২০২১ তারিখে।

